
GOUVÈNÈ CUOMO ANONSE PLIS PASE $40 MILYON NAN FINANSMAN POU 

RANFÓSE AK AMELYORE SWEN SANTE NAN MOHAWK VALLEY 
 

Eta ap envesti yon total $ 1.5 milya pou finanse 162 pwojè nan tout eta 
 

Pwojè enpòtan yo ap amelyore swen pasyan ak fè etablisman yo vin pi dirab nan 
lontèm 

 
 
Gouvènè Andrew M. Cuomo jodia te anonse $40 milyon dola nan prim sibvansyon pou 
kat pwojè ki pral konsiderableman transfòme ak amelyore livrezon swen sante nan 
Mohawk Valley. Finansman sa se yon pati nan yon angajman $1.5 milya ke Eta New 
York te fè pou ede founisè swen sante yo nan tout eta finanse fon kapital enpòtan ak 
amelyorasyon enfrastrikti, ansanm avèk enkòpore ak plis devlope sistèm sante a. 
 
“Nou gen yon responsabilite pou kontinye mete fon kapital enpòtan disponib ak 
amelyorasyon enfrastrikti kap transfòme sistèm swen sante nou an youn ki dirab avèk 
yon gwo atansyon sou amelyore swen pasyan ak livrezon sèvis enpòtan yo.” Gouvènè 
Cuomo te deklare. “Finansman sa ap pèmèt yo fè sa tou senpleman e li se yon lòt 
egzanp sou fason New York ap dirije peyi a nan adapte pou reponn a bezwen swen 
sante nan 21yèm syèk la.” 
 
Prim yo te bay atravè Pwogram Finansman Restriktirasyon Kapital ak Pwogram Sipò 
Founisè Swen Sante. Gouvènè Cuomo te kreye alafwa toulède objektif Pwogram 
Rekonpans Refòm Sistèm Livrezon (DSRIP), pou sipòte mekanis prensipal pou envesti 
$7.3 milya nan ekonomi Medicaid ki lakoz nan demaraj egzansyon ant New York ak 
gouvènman federal la nan 2014. 
 
Objektif DSRIP gen ladan pou redwi depans swen sante, amelyore sante Nouyòkè yo, 
redwi admisyon lopital ak vizit nan sal dijans ki ka evite pa 25 pousan nan 2020, ak 
asire dirabilite finansye sekirite pou founisè swen sante yo.  
 
Majorite Lidè Sena John J. Flanagan te deklare, “Envestisman enpòtan ke yo te 
anonse jodia se yon etap ki pi enpòtan nan ede anpil etablisman kòmanse 
transfòmasyon yo pou yon pi bon modèl swen sante ki pral benefisye tout Nouyòkè yo. 
Avèk sipò ankou Prezidan Komite Sante Sena Kemp Hannon, kòlèg nou yo nan Sena, 
ansanm avèk lòt patnè yo nan gouvènman, nou pral kontinye travay avèk founisè swen 
sante yo pou ede amelyore kalite swen nan tout kominote yo nan kad tranzisyon sa nan 

tout sistèm lan.” 
 
Prezidan Asanble a Carl Heastie te deklare, “Aksè a bon jan kalite swen sante se yon 
gwo priyorite pou Majorite Asanble a, e lopital ak etablisman swen sante yo ki gen pi 
gwo klasman esansyèlman enpòtan pou kominote yo toupatou. Kòm Kantite Nouyòkè ki 
gen asirans te ogmante, demann pou bon jan kalite swen te ogmante tou. Finansman 
sa esansyèlman enpòtan kòm li reprezante yon opòtinite pou etablisman swen sante yo 
pou pi byen reponn a bezwen eta epi ofri Nouyòkè yo pi bon swen posib.” 
 
Komisyonè Sante Eta Dr. Howard Zucker te deklare, “Restriktire vas sistèm swen 
sante New York la egzije chanjman konplè nan strikti etablisman nou yo ansanm avèk 
nouvo apwòch nan livrezon swen sante. Fon sa yo ap ede nou balanse refòm nan tout 
sistèm lan avèk konsèvasyon sèvis swen sante ki esansyèl pandan tan chanjman sa.”  
 
Prezidan Dormitory Authority Eta New York ak PDG Gerrard P. Bushell te deklare, 
“DASNY fyè pou l fè patenarya avèk Depatman Sante Eta New York nan jere 
sibvansyon sa yo kap sipòte transfòmasyon swen sante nan New York. Yon sistèm 
swen sante solid apwiye ekonomi gwo eta nou an lè li kenbe New York konpetitif ak 
ansante.” 
 
Óganizasyon ki annaprè yo te resevwa finansman: 

Founisè Finansman Total Pwojè  

St. Mary's 
Healthcare 

$585,000 Ambulatory Detox Initiative 

Rochester Primary 
Care Network, Inc. 

$1,457,364 
Utica Community Health Center 

Expansion Project 

Rome Memorial 
Hospital 

$16,538,140 
Debt Restructuring and Financial 

Stabilization Project 

A.O. Fox Memorial 
Hospital 

$21,450,000 
Debt Restructuring and Financial 

Stabilization Project 

Senatè Kemp Hannon, Prezidan Komite Sante Sena, te deklare, “Depatman Sante a 
merite konpliman pou travay difisil lap fè nan evalye anpil demann sibvansyon yo ki 
konplike; fè atribisyon sa yo baze pou konsiderasyon jeyografik ak inisyativ swen sante 
inove. Rapidite anons lan enpòtan paske li bay pouvwa lejislatif ak egzekitif la opòtinite 
pou konnen lòt enstitisyon yo ki merite asistans, oswa benefisyè yo ki bezwen sipò 
adisyonèl, nan pwochen bidjè a. Game ak divèsite nan prim jodia montre defi, ke 
entèvenan sante yo ap fè fas pandan yap chèche pou amelyore ak transfòme sistèm 
swen sante an nan NY.” 
 
Senatè Joseph Griffo te deklare, “Asire ke moun Mohawk Valley jwenn sèvis swen 
sante ki pi efikas ak efisyan se yon priyorite avèk avantaj ki pi konsiderab. Kòm rejyon 
nou an ap prepare pou pran avantaj sou opòtinite kap ogmante pou kwasans ak 
devlopman ekonomik, nou remèsye Gouvènè a pou inisyativ sa a. Plizyè milyon dola 

nan finansman pou Rome Memorial Hospital ak Utica Community Health Center ke yo 
atribye ap fè yon wout long nan ede etablisman sa yo bay menm pi bon sèvis pou plis 
moun. Antanke yon ansyen majistra Rome, mwen te jwe yon wòl prensipal nan privatize 
Rome Memorial pou asire pwochen vyabilite kidonk lopital la ta nan yon pi bon pozisyon 
pou kontinye bay bon jan kalite swen nan greater kominote Rome. Finansman sa non 
sèlman rekonèt kijan Rome Memorial ak Utica Community Health Center te enpòtan 
nan rejyon an, men lap rekonèt tout potansyalite eksepsyonèl etablisman sa yo ap 
genyen pou plis elaji sèvis yo nan ane kap vini yo.” 
 
Manm asanble Anthony Brindisi Utica te deklare: “Kòm ekonomi Mohawk Valley ap 
kontinye grandi, li enpòtan ke nou gen yon sèvis swen sante dènye kri nan rejyon nou 
an. Finansman an ke yo te atribye a Rome Memorial Hospital ak Sant Sante Kominotè 
Utica grasa pwogram inove sa ap ede de founisè swen sante pou pwospere nan bay 
resous ki nesesè pou yo modènize epi fonksyone pi efikasman. Finansman an ap fè 
yon wout long nan direksyon pou sible moun yo ki aktyèlman gen opsyon swen sante 
limite. Mwen vle remèsye Gouvènè Cuomo paske li rekonèt valè founisè swen sante 
esansyèl sa yo.” 
 
Egzekitif Konte Oneida, Anthony J Picente, Jr., te deklare, “Mwen vle remèsye 
Gouvènè Andrew Cuomo pou angajman konsistan nan revitalizasyon upstate New York 
ak Konte Oneida an patikilye. Restriktirasyon plizyè milyon dola dèt pou Lopital Rome 
se yon etap enpòtan delavan pou sante piblik pou rezidan sa yo nan Rome ak toupatou 
nan lwès Konte Oneida. Envestisman 1.4 milyon nan klinik sante Utica enpòtan pou 
revitalize sèvis klinik yo ofri a moun Utica.”  
 
Majistra Oneonta Gary Herzig te deklare, “Anons Gouvènè a pou sipòte AO Fox 
Memorial Hospital se bon nouvèl pou Oneonta. AO Fox hospital se yon pati ki enpòtan 
nan Vil Oneonta. Li te depann sou swen sante lokal ekselan e li se yon kontribitè 
enpòtan nan ekonomi vil sa. Mwen apresye rekonesans Gouvènè Cuomo sou enpòtans 
AO Fox nan Vil Oneonta.” 
 
Prezidan Asosyasyon Lopital Greater New York, Kenneth E. Raske te deklare, 
“Prim kapital sa yo ap pèmèt lopital yo transfòme modèl livrezon swen sante yo ak bay 
swen ki pi bon, pi efikas grasa pwojè ki pral amelyore enfrastrikti, ankouraje sistèm 
sante entegre, ak elaji kapasite swen prensipal. Mwen remèsye ak aplodi Gouvènè 
Cuomo pou lidèchip ak sipò san fayit li nan kominote lopital New York.” 
 
Prezidan Asosyasyon Swen sante Eta New York Dennis Whalen te deklare, 
“Envestiman Kapital se kle pou transfòmasyon reyisi sistèm swen sante New York. 
HANYS remèsye Gouvènè Cuomo ansanm avèk Depatman Sante paske yo te sipòte 
founisè yo nan eta avèk fon sa yo ki esansyèlman enpòtan pou avanse objektif refòm 
swen sante a ak ede amelyore enfrastrikti swen sante nou an.” 
 
Prezidan Alyans Swen sante Iroquois Gary J. Fitzgerald te deklare, “Manm IHA yo 
te konte sou fon kapital sa yo pou avanse efò rekonsepsyon yo ak pou kontinye travay 
kolaboratif yo nan PPS yo. Envestisman Eta New York nan bezwen enfrastrikti kapital 



Haitian Creole 

lopital Upstate yo ansanm avèk sistèm sante a te demontre yon angajman nan aksè 
swen sante pou kominote nou yo nan Upstate.”  
 
Prezidan ak PDG Asosyasyon Kominote Swen Sante Eta New York Elizabeth 
Swain te deklare, “CHCANYS remèsye Gouvènè Cuomo ansanm avèk Depatman 
Sante a pou envestisman enpòtan nan sipòte ekspansyon sèvis swen prensipal yo 
toupatou nan NYS. Sant Sante ki Kalifye Federalman se patnè esansyèl nan efò 
transfòmasyon eta e nap rete tann pou n kontinye ranfòse kominote a ki baze sou 
founisè sekirite yo.” 

